
DOKUMENTUA ULERTZEKO ZENBAIT KONTZEPTU TEKNIKOREN ARGIPENA

ARAU SUBSIDIARIOAK (AASS)
Hiri Antolamendurako Plan Orokorraren gabezian, udalerrirako dagoen hirigintza tresna nagusia da. Lasarte 1986 hiri independiente gisa osatu eta
1990-rako hasi ziren lehen Arau Subsidiarioak sortzen, 2005-ean aprobatuko zirenak. Horien ostean 2008-an ( Cocheras eremuan aldaketak egiteko)
eta 2012-an ( Goiegi Gora -ko eremuan aldaketak ahalbidetzeko) aldaketak izan zituen AASS-ek.

Egungo arauen berrikuspen eta plani kazio berrirako, Aurrerapenak HAPO-a ulertzen du egungo Lasarte-Oriarako hirigintza tresna egokiena bezala.

e HIRI ANTOLAMENDURAKO PLAN OROKORRA (HAPO)

Hiri Antolamendurako Plan Orokorra udalerri batek hamar urtera bistan (normalean), egikaritu nahi duen hiri eredua de nitzen duen dokumentu
nagusia da. Arau maila duena, eta halabeharrez gauzatu beharrekoa, lur klasi kazio, kali kazio, obra eta beharrezko egokitzapen juridikoak eginez.
Lasarte-Oria oraintxe dago bere lehenengo HAPO-aren prozesuan murgildua (egungo AASS ostean indarrean sartuko dena).

HAPO baten behin betiko aprobazioari begira fase ezberdinak daude, legez bete behar direnak eta justi katu behar direnak. Horien artean HAPO-
aren Aurrerapena (etorkizuneko hiria proiektatzen duen lehen proposamen dokumentua), zeina aurkeztu eta eztabaida publikora ekarri behar den.
Parte hartzera, proposamenak eztabaidatu, eta HAPO-aren bertsio de nitiboaren idazketari begira herritar ekarpen eta ideiak jasotzeko. Hauxe da,
egun eta urriak 31 arte esku artean dugun epea.

LURRALDE ANTOLAMENDURAKO GIDALERROAK (LAG)
Autonomi erkidegoan lurralde antolamendurako dugun tresna orokorrena da. Bertan EAE-ko lurraldearen ikuskera integral bat lantzen saiatzen da,
eta ikuspegi jakin batetik lurraldea antolatu, azpi-banatu eta osotasunarentzako beharrezkoak diren proiektu estrategiko, azpiegitura eta kuotak
(etxebizitza bezalakoak) zehazten dira. 15 eremu funtzionaletan banatzen dute LAG-ak EAE, eta Lasarte Oria Donostialdea-Bidasoa Beherea
eremu funtzionalean kokatzen du.

EAE-ko LAG-ak 2019-an aprobatu ziren, eta hemen daude eskuragarri: https://www.euskadi.eus/lurralde-antolamenduaren-gidalerroak-lag/web01-
a3lurral/eu/



LURRALDE PLAN PARTZIALA (LPP)

Lurralde Plan Partzialak LAG-etan zedarrituriko eremu funtzionalen antolamendua zehazten duten plani kazio tresnak dira. Esan bezala, Lasarte-Oria
Donostialdea-Bidasoa Beherea eremuan bildua dago, eta 2016-tik badu bere LPP.

Hemen eskuragarri; https://www.euskadi.eus/informazioa/lurralde-plan-partzialak-lpp/web01-a3lurral/eu/

Azken honek LAG-ean ezarritako o gidak bere gain hartu eta zehazten ditu, eta era berean HAPO-ak (edo hau ez balego AASS-ek), LPP-an ezarritakoa
aintzat hartu behar du.

LURRALDE PLAN SEKTORIALAK (LPS)
Lanketa espezi koa eta udalez gaindikoa (lurralde eskala handiago baterako integral eta koherentea) behar duten dimentsioak ordenatu eta arautzeko
tresnak dira. Batzuk EAE eskalarako sortzen dira (EAEko Ibaien eta Erreken Antolatzeko Lurralde Plan Sektoriala kasu), beste batzuetan badira Lurralde
historikorako eskalarako ere (Gipuzkoako Bizikleta Bideen Lurralde Plan Sektoriala kasu).

Egun 9 dira Lasarte-Oria baldintzatzen duten LPS indarrean, eta 4 idazketa prozesuan daude.
Hemen eskuragarri: https://www.euskadi.eus/lurralde-plangintza-sektoriala/web01-a3lurral/eu/



A. LASARTE-ORIA: ETORKIZUNEKO HIRI EREDUAZ

Jada esku artean dugun Hiri Antolamendurako Plan Orokorraren Aurrerapenak, ezaugarri hauek bere egingo dituen Lasarte-Oria bat proposatzen du:

Dauden hiri lurren kontsolidazioa eta lur berrien arti zializazioa ekidin: Hiri orbana bere horretan mantentzea da apustua (zabalpena ekidinez).
Hots, landa eta natur lurrei eremu gehiago kendu gabe asetzea Lasarte-Oriak etorkizunari begira dituen beharrak. Honela aurrerapenak planteatzen
du:

Dentsitatea handitzea hiri eremuan: Erabilera gehiago eta hobea eremu urbano biziagoan
Erabilera mistoa sustatzea hiri eremuan: Bizitegiak eta hirugarren sektorearen arteko artikulazioak lur eremu erabilera-anitz eta bizietan

Hiri ehunaren integrazioa bilatuko da, hutsunerik gabekoa eta jarraikortasuna duena:
Oinez bizi daitekeen hiria
Ibilbide egokiak berdegune eta espazio libreekin tartekatuko dituen hiria, oinezkoa eta berdea

Jasangarritasuna zeharka ulertuko duen hiria: Hasi mugikortasunetik eta ekonomiaraino

Gertuko ingurune naturalarekin egoki artikulatuko den hiria
Oria ibaiari bizkarra emango ez diona, eta honi begira bizi ahal izateko esku hartzeak martxan jarriko dituena
Eremu txikikoa izan arren, bizi kalitatea hobetzen duten landa eta natur guneei errespetuz jardunez, hauetatik bizi kalitatea jasoko duen
hiria

Honi begira, Aurrerapenak Lasarte-Oria baldintzatzen duten hiri antolamendu eta lurralde plani kazio tresnak aztertu eta bere egiten ditu:
Indarrean dauden eta guztiz garatu ez diren Arau Subsidiarioen gida lerro eta esku hartzeak ontzat ematen dira

Lasarte Oria hiria, Donostialdea -ko eremu funtzionalaren baitan kokatzen du, honek suposa ditzakeen aukerak aprobetxatzeari begira. Lasarte
Oriak duen konektibitate mailari esker (trena, autobusa) lirateke aukera horiek potentzial, zeinak adibidez Donostialdea eremuan kotxe pribaturik
gabe bizitzea ahalbidetzen duen. Honela lurralde antolamendurako Euskal Autonomi Erkidegoan egun indarrean ditugun bi tresna nagusiak bere
egin eta hauen konkrezioan sakonduko du Aurrerapenak: EAE-ko LAG (2019) eta Donostia Bidasoa Beherea eremu funtzionalerako LPP (2016)



B. AURRERAPENA ETA HAPOa BALDINTZATZEN DUTEN ELEMENTU NAGUSIAK

Esan bezala, lurralde antolamenduari dagokionez, HAPO-aren Aurrerapena baldintzatzen duten tresna nagusiak LAG-ak (2019) eta Donostialdea-

Bidasoa Behereko LPP-ak (2016) dira. Horiekin batera, lurraldearen hainbat dimentsio arautzen dituzten plan sektorial ugariak, ikuspegi espezifikoa

eta udalez gaindiko arautzea behar dutenak. Berariazko erregulazioko eremu horiek Lurralde Plan Sektorialetan (LPS) jasotzen dira. Esaterako,
Nekazaritza- eta basogintza antolatzeko LPS -a edo Ibai eta errekak antolatzeko LPS -a.

LPS guzti hauek ezartzen dituzten irizpide eta arau ugariak alde batera utzita (hiri ereduaren inguruko eztabaidarako bigarren mailakoak orain),
Lasarte-Oria barne hartzen duen LPP-ak honako esku hartze eta lurraldea proiektatzen du (Aurrerapenak ere ontzat ematen duena):

Bizitegi-garapen berria: Kotxeras azpieremua [E]
Interes orokorreko eta kokapen estrategikoko ekipamendu handiak, Gipuzkoako Lurralde Historiko osorako zerbitzu-eskalarako
Lasarte-Oriako hipodromoa [F]
Realaren kirol-instalazioak [G]
Gipuzkoako hondakinak kudeatzeko zentroa [H]
Gipuzkoako espetxe berria [l]

Interes orokorreko jarduera ekonomikoetarako lurzoru-plataformak:
Eskuzaitzetako industrialdea, 70 Ha-koa [K]
Zubietako garraio zentroa eta Bugatiko poligonoa (20 Ha.) [L]
Michelin eremuaren eraberritzea [M]

Bide-sarea
Oinarrizko banaketako errepide-sarea trinkotzea [Gorriz]
Udalez gaindiko ziklo-bidea [Berdez]

Zabalaga Artitzeta hiriarteko landa-parkea [berde argi eremua]
Gainera:

Bugatti -ko biribilgunea: Biribilgune/pasabide berritik Lasarte-Oriara hegoaldetik sartu ahal izateko, trafiko gehiago hartu ahal izateko esku
hartzea aurreikusita dago. Horrek Alleru-tik igarotzeko trafikoa kenduko luke.



LPP, Eremu estrategikoa (I.3.I planoa Aurrerapenean)

C. UDAL LURRALDEAREN ANTOLAMENDU OROKORRA

Garrantzitsua da ulertzea nola antolatzen den udal-lurraldea hiri-plangintzaren ikuspegitik. Hori ulertuta, bai herritarrak, bai teknikariak, hizkuntza hur-
bilago bat hitz egiten hasiko gara, eta honekin, hirigintza parte hartzailearen eremua eta hiri ekoizpen partekaturako aukerak asko zabalduko dira. Oso
lengoaia desberdinez arituz, zaila da elkar ulertzea eta elkar-lan emankorra aktibatzea.

Lehenengo hurbilketa batean, lurraldea bi parametroren arabera antolatzen dugu:

Sailkapena: Lurzorua zein erregimenetan dagoen, hau da, zein lurzoru mota den, hirigintza-erregulazioaren begietara. Hiru mota daude: hiri-lu-
rrak, lur hirigarriak eta ez hirigarriak

Kali kazioa: Lurzoruaren erabilera aurre-ikusten da kali kazioaren bitartez eta hortaz eraikitzeko aukerak ere arautzen dira

Plano honetan, lehen sailkapen eta kali kazio hau ikus dezakegu.

EGOITZA ERABILERAKO ZONAK - A
LUR HIRITARRA
LUR HIRITARGARRIA

_NEKAZARITZAKO USTIATEGIAK
INDUSTRIARAKO ZONAK - B BABES BEREZIKO LANDA-ZONAK -
LUR HIRITARRA -PARKEAK
LUR HIRITARGARRIA BASOGUNE BABESTUAK -
BABES BEREZIKO LANDA-ZONAK -
HIRUGARREN SEKTOREKO ERABILERAKO ZONAK - C BASOA
tr Hrmarcarris [ LURRAZALEKO UREN BABESA LANDA-ZONAK -

LANDA-ZONAK - D
BABES BEREZIKO LANDA-ZONAK - D.1

BABES BEREZIKO LANDA-ZONAK - D.10 -
D11 -

D12 -
D13 -

D.14 -

ERABILERA-BOKAZIO DEFINITU GABE LANDA-ZONAK - D.2
KOMUNIKANBIDEEN SISTEMA OROKORRAK -E

BIDE SAREAK - E1

TRENBIDE SAREAK -E.2

ESPAZIO LIBREEN SISTEMA OROKORRA -F.1

IBAlI UBERKAK SISTEMA OROKORRA -F.2
KOMUNITATEAREN EKIPAMENDURAKO ZONAK - G

Hiri-lurzoruaren, hiri inguruko lurzoruen eta landa-lurzoruaren sailkapena eta erabilerak. (.2 planoa Aurrerapenean)

Era berean, hiriaren konplexutasunaren plangintza eta kudeaketa ulergarriagoa eta erabilgarriagoa lortzeko, hiria eremutan banatzen da.
Lasarte-Oriaren kasuan 27 eremu ditugu.

A, g . =

Eremuak (.1 planoa Aurrerapenean)

LPPren arabera, hazkunde demogra koaren ikuspegitik, egungo etxebizitza hutsa ez da nahikoa izango etxebizitza duin beharra asetzeko. Horregatik,
LAG-etan eta LPP-an etxebizitza-parkea 1.250 eta 1.692 etxebizitza artean (2036. urtera arte gutxi gorabehera) handitzeko agintzen da. Horren aurrean,
Aurrerapenak hau proposatzen du:

Dagoena birgaitzea

Indarrean dauden Arau Subsidiarioek 1.300 unitatetik gorako etxebizitza-eskaintza gehigarria agintzen dute gaur egun. Ez dira gauzatu, eta
horregatik proposatzen da aurreikusita dagoena garatzea. Interes berezikoak zentzu honetan:

Kotxeras eremuan: Esparru honetako bizitegi-garapena proposatzen da, dokumentuan aurrerago azalduko diren aukerekin.

Oria-Gain: Bizitegi-garapena Eusko Jaurlaritzarekin lankidetzan. Europan lehiaketa irabazi duen proiektu batek garapena gidatuko du
(eskuragarri: http://www.europan-esp.es/02_03_europan_result.php?id_resu=849)

Beraz, Aurrerapenaren arabera, ez dira beharrezkoak bizitegitarako garapen-eremu berriak aurreikusitakoez gain. Hurrengo planoan gra koki ikusten
dugu proiekzioa/proposamena:

Laranja: Bizitegi-garapen berriak, Kotxeras eta Oria-Gain

Gorria: Esku-hartze puntualagoak, aurrerago zehaztuko direnak dokumentuan

Morea: Birgaitze/antolamendu integraleko edo hiri-birsorkuntzako eremu potentzialak, aurrerago zehaztuko direnak dokumentuan

Berdea: LPPk hiri-hazkundearen perimetro gisa markatzen duen hiri-inguruko eremua. Aurrerapenean ez da egokitzat jotzen hazkunde hau.

Bizitegitarako proposatutako antolamendu-alternatibak (Aurrerapenean 11.3 planoa)

13



Planak espazioko eta lurzoruko baliabideak aurre ikusi/arautu behar ditu jarduera ekonomikoa bultzatzeko. Udalaz gaindiko eskala ere kontuan
hartuta, Aurrerapenak hau proposatzen du:

Eskuzaitzeta kontuan hartzea: Jarduera ekonomiko logistikoen poligono handi baten antolamendu estrategikoa (sustapen publikoko 70
Ha) hain zuzen. Jarduera ekonomiko berria eta enplegua sortzeari dagokionez, Lasarte-Oriak dituen beharrak ez dira udalerriko lurzoruetan bakarrik
asetzen

Kotxeras : Erabilera ekonomikotik, bizitegi eta hirugarren sektorera bideratuko da eremua. Ateratzen diren enpresa horiek birkokatu behar
dira, nahiz eta prozesu ha amaitzear egon

Michelin, Teresategi eta Goiegigor: Arau Subsidiarioetan jarduera industrialera bideratzeko lurrak aurre-ikusiak daude. Plan hau ez da

oraindik bete, hortaz Aurrerapenak hau betetzea proposatzen du

Finkatzea:
Horrez gain, lehendik dagoena nkatzearen alde agertzen da Aurrerapena. Hauetan, erabilera mistoen alde egin behar da, hau da, bizitegitarako
erabilera eta hirugarren sektoreko jarduera ekonomikoa uztartu

Ekonomia-jardueretarako eta ekipamendutarako lurzoruaren antolamendu-alternatibak (11.4 Planoa Aurrerapenean)

15

Proposamenean ikusten dugu:
: balio estrategiko handiko eremuak, nekazaritzaren ikuspegitik
Berdea: trantsizioko landa-paisaia

Aurrerapenak ekartzen dituen elementu aipagarrienak eremu honetan:
Aurrerapenak proposatzen du landa-lurzoru gehiena trantsizioko landa-eremu gisa nkatzea

Esan bezala, LPP-k landa-lurzoru berriaren arti zializazioa (urbanizazioa) ahalbidetzen duen arren, Aurrerapenak ez du hau beharrezko/egoki
ikusten

Nekazaritza-eta abeltzaintza-eremuak: Balio Estrategiko Handiko Nekazaritzako eta Abeltzaintzako Eremu gisa ezartzea aipatutako eremua
eta gainerakoa Trantsizioko landa-paisaiaren nekazaritza eta abeltzaintza eremu gisa hartzea (ekoizpen-ahalmen txikiagoa duten eremuak)

Baso-eremua: eremu horietan, baso-erabilera zentzuz eta modu iraunkorrean bermatzea da antolamendu-irizpidea, zuhaiztiaren eta
substratuaren ezaugarrien araberako ustiapen-metodo egokiak erabiliz.

Ingurumena hobetzeko eremuak: ingurumenaren ikuspegitik degradatuta edo aldatuta dauden eta ingurumena eta paisaia berreskuratzeko
eta/edo hobetzeko beharra duten eremuak. Aurrerapenak 10 puntu identi katzen ditu Lasarte-Orian (Aurrerapen dokumentu osoan kontsulta daitezke)

Oria ibaia: LPP-n zona bereizitu gisa de nitzen da Oriaren Ibai-Korridorea. Antolamendurako Plan Berezi bat egingo da, zaindu eta honen
ingurumena hobetzeko

Atsobakarreko hezegunea: hauskorra eta babes-neurri guztiz beharrezkoak dituen gunea
Komunikazio/errepide azpiegiturak: aurrerapenean proposatzen da egungo sarea sendotzea eta LPP-n agindutakoa gehitzea

Zerbitzu-azpiegituretako eremuak: zonakatze orokorrean, sistema orokor gisa kali katuko dira honako zerbitzu-azpiegitura hauek:
Txikierdiko azpiestazio elektrikoa eta udal-hilerria.

Espazio libreen sistema orokorra: Aurrerapenean Plazaola eta Oria ibaiaren behatokia sartzea proposatzen da (aurrerago zehaztuko da
dokumentuan).

Baldintzatzaile gainjarriak dituzten eremuak: Aurrerakinak lurraldearen 14 puntu identi katzen ditu araudi espezi koarekin (egin daitezkeen

jarduerak arautuko ditu), paisaiaren/naturaren ikuspuntutik kontserbazioa/birsorkuntza bultzatzeko. Planoan (marradun laranjaz) edo aurrerapen-
dokumentu osoan ikus daitezke eremuok

Baldintzatzaile gainjarrien proposamena (1) (11.8 Planoa Aurrerapenean)

